Maandag

Joh. 1: 14, 16; 2: 13-21; Teks Joh. 1: 14 en 2:19: “Die Woord het mens geword en
onder ons kom woon.” “Breek hierdie tempel af en in drie dae sal Ek hom oprig.”
Tema: "Christus skep deur sy lyding en opstanding, handelvrye aanbidding." 'n
Mens moet altyd die twee sinne Joh. 1: 14 en 2: 19 saam lees: Christus is die nuwe
tempel, daarom breek Hy die Ou Tempel af! Christus wat mens word, vir ons ly en
sterf, en onder ons woon, is hoe God met ons is en ons Hom aanbid. S¢é is Christus
ons werklike tempel. Daarom breek Hy die tempel van die Jode af en beéindig Hy
die tempelbedryf van die Jode. In een sin som die apostel Johannes die volledige
betekenis van die evangelie en Kersfees aan in Joh. 1: 1 tot 17: “Die Woord het
mens geword en onder ons kom woon. .. ons het sy heerlikheid gesien, vol genade
en waarheid.” (1: 14) Hy doen nog iets besonders in sy evangelievertelling. Hy vat
die tempelontwrigting deur Jesus, wat met die Paasfees van die Here se lyding en
dood gebeur het, en plaas dit aan die begin van sy evangelievertelling. Daarmee
wys hy dat alles waarvoor Jesus as die Woord mens geword het, om God vol
genade en waarheid te wees, duidelik openbaar word in Jesus se tempelontwrigting.
So word die betekenis van Kersfees, Christus se geboorte, in die tempelreiniging
openbaar. Wat is die betekenis? Dit gaan oor geskenke - nie besigheid nie. Ons vier
Kersfees as die tyd van gee van geskenke! 'n Mens kan jou teen die verkoopsbedryf
van Kersfees blindstaar en sinies raak daaroor, maar dit neem nie die betekenis weg
dat dit vir ons 'n tyd is wat ons wil vier deur geskenke vir mekaar te gee nie. Wat
beteken dit om geskenke vir mekaar te gee? Dit beteken juis dat ons nie met mekaar
besigheid wil doen nie. Ons is nie besig met ruilhandel nie. Elkeen gee 'n geskenk
wat hy graag vir die ander wil gee - net om 'n geskenk te wees. Geskenke gee is juis
nié maar net nog 'n manier waarop ons met mekaar besigheid doen nie. Preek
beskikbaar op Google by ngkerklevubu.co.za Ds. Petrus

Dinsdag

Joh. 1: 14, 16; 2: 13-21; Teks Joh. 1: 14 en 2:19: “Die Woord het mens geword en
onder ons kom woon.” “Breek hierdie tempel af en in drie dae sal Ek hom oprig.”
Tema: "Christus skep deur sy lyding en opstanding, handelvrye aanbidding."
Christus stel die Joodse afgodsdiens by die tempel aan die kaak met sy simboliese
ontwrigting om die geldtafels om te gooi en die vee uit te jaag! Christus wys so6 dat
Hy dit wat die Jode met die aanbidding van God binne die tempel gemaak het, kom
stop het, nie soseer geldmaakslenters buite die tempel nie. Die Here is nie kwaad
gewees oor geldmakery by die tempel nie. Hy was kwaad oor wat hulle met God in
die tempel gedoen het met hulle offers. Die ontering was nie die verkoop van
offerdiere buite die heiligdom op die plein (in ons taal op die kerkterrein BUITE die
kerkgebou nie), maar die besigheid met God met offers BINNE in die tempel, in die
erediens. Die verkoop van beeste, skape en duiwe buite die plek van aanbidding,
was noodsaaklik vir die aanbidding wat binne-in die tempel gebeur het: die bring van
offers aan God. Dit was dus net 'n praktiese reéling. Die Jode het van dwarsoor die
wéreld na die tempel in Jerusalem gekom, van Iran tot en met Itali€, en van Turkye
tot en met Soedan. (Hand. 2) Offerdiere kon nie oor hierdie afstande aangejaag



word na Jerusalem nie. Daarom dan die verkoop op die tempelplein. Verder was
geldwisseling nodig gewees omdat die Romeinse keisers as afgode op muntstukke
vereer was en daarom is die geld nie in die tempel toegelaat nie. Die afgodsdiens
van die Jode was nie geldmakery met diereverkope nie. Dit was om die aanbidding
van God te verander na besigheid met God, handeldryf met God deur middel van
offers. Dit was die werklike bedrog wat van die Vader se huis 'n besigheidsplek
gemaak het. Dit het van die Vader se huis van AANBIDDING 'n BESIGHEIDSPLEK
met God met offers gemaak. Preek beskikbaar op Google by ngkerklevubu.co.za Ds.
Petrus.

Woensdag

Joh. 1: 14, 16; 2: 13-21; Teks Joh. 1: 14 en 2:19: “Die Woord het mens geword en
onder ons kom woon.” “Breek hierdie tempel af en in drie dae sal Ek hom oprig.”
Tema: "Christus skep deur sy lyding en opstanding, handelvrye aanbidding."
Christus wie onder ons woon, stop mense se besigheid, hulle offerhandel met God!
Met “huis van Vader” word bedoel God Sélf as tuiste vir sy kinders in sy liefde en
trou. Hiervan, van God Sélf as tuiste vir sy kinders, van sy liefde, sorg, trou, genade,
bewaring en barmhartigheid, word ’'n besigheid, 'n handelsbedryf gemaak. Christus
wat onder ons kom woon (Joh. 1:14), beéindig alle offerbedrywe met God en skep
s6 handelsvrye aanbidding van God. Sedert Salomo se tempel het die Jode
aanbidding van God binne die tempel in 'n godsbedryf omskep: besigheid met God
met offers — mense gee vir God wat Hy wil hé, en God gee dan vir mense wat hulle
by en van God wil hé. Dit is ruilhandel met God oor God. Ps 50:7en verder: “Luister,
my volk, Ek wil my saak stel, Ek wil teen jou getuig, Israel. Ek is God, Ek is jou God!
8 Dit is nie omdat jy nie offer dat Ek rekenskap van jou eis nie; jou brandoffers is
immers gedurig voor My. 9 Ek wil geen jong bul uit jou stal hé of bokke uit jou krale
nie, 10 want al die diere in die bos is Myne, die wild op duisende berge. ... 12 Ek sou
jou nie vra as Ek honger sou kry nie, want die aarde en alles wat daarop is, behoort
aan My. ... 14 Lof is die offer wat jy aan God moet bring." Maar hoe werk besigheid?
Ek gee in ruil vir wat die ander gee! Dit is presies wat tussen God en mense in die
tempel gebeur — besigheid! Hierdie besigheid met God in sy tempel, is die
godsbedryf van geestelikes waar jy God se vergifnis van sonde, versoening, seén,
bewaring, goddelike krag en mag kry IN RUIL VIR die offers wat jy vir God gee.
Christus het hierdie ruilhandel met God deur sy offer beéindig sodat gelowiges God
weer handelsvry kan aanbid. Preek beskikbaar op Google by ngkerklevubu.co.za
Ds. Petrus.

Donderdag

Joh. 1: 14, 16; 2: 13-21; Teks Joh. 1: 14 en 2:19: “Die Woord het mens geword en
onder ons kom woon.” “Breek hierdie tempel af en in drie dae sal Ek hom oprig.”
Tema: "Christus skep deur sy lyding en opstanding, handelvrye aanbidding." Dit is
die geweldige ironie waarin ons vandag met die Christelike Kerk, en ook binne die
NG Kerk, leef: die kerk het net 'n besigheid geword, die instelling wat besigheid met
God reél, nie hulle wat God handelsvry aanbid nie! Maar dit is glad nie soos ons



dink, net 'n geldmaakslenter nie. Die kerk het van God die handelaar en handelsitem
gemaak — “in die Naam van Jesus.” Van God as Vader, tuiste van liefde, sorg en
genade, het die kerk 'n handelbedryf gemaak. Nie in die organisasie of die sosiale
lewe van die kerk nie, maar in die heilige van die kerk self — in die aanbidding van
God!

Hoe?

* God sal jou vergifnis gee, reén gee, voorspoed, veiligheid en gesondheid gee as jy
vir God jou lewe en hart gee.

* God sal vir jou versoening gee, as jy jouself aan God oorgee en jouself vir God
offer;

* jou eie-ek kruisig en jouself niks laat wees nie;

* God sal jou die krag van sy Gees gee, as jy die totale beheer van jou lewe vir God
gee,

* God sal sy lewe in jou kom lewe, as jy jou eie lewe aflé en jouself oopstel sodat
God sy lewe in jou kan uitleef;

* God sal sy beeld deur jou laat skyn, as jy nie meer jouself is nie en jou eie-ek
doodmaak en kruisig;

* God sal jou met sy Gees doop, as jy tot bekering kom;

* God sal vir ons 'n nuwe land en nasie gee as ons onsself gee vir sopkombuise,
strate skoonmaak en kleuterskole in “townships”.

Gee, gee, gee vir God en kry, kry, kry van God — besigheid met God. Dit hoe
aanbidding besigheid gemaak word, in die Naam van Jesus! Die tipe "Jesus" wat
tempels kom reinig vir offerhandel met God! Maar Jesus Christus het die offerbedryf
beéindig vir handelsvrye aanbidding van God. Preek beskikbaar op Google by
ngkerklevubu.co.za Ds. Petrus.

Vrydag

Joh. 1: 14, 16; 2: 13-21; Teks Joh. 1: 14 en 2:19: “Die Woord het mens geword en
onder ons kom woon.” “Breek hierdie tempel af en in drie dae sal Ek hom oprig.”
Tema: "Christus skep deur sy lyding en opstanding, handelvrye aanbidding." Wie
Christus ken as die Here wie die offerbedrywe in tempels nie kom reinig het nie,
maar afgeskaf het, kan God weer handelsvry aanbid. Hulle sien sy heerlikheid — vol
genade en waarheid en nie as geleentheid vir offerbedrywe nie. (Joh. 1:14) Dit is wat
Jesus aan die Samaritaanse vrou by die put openbaar: “Glo my Mevrou, daar kom 'n
tyd wanneer julle die Vader nie op hierdie berg en ook nie in Jerusalem sal aanbid
nie. ... Maar daar kom 'n tyd, en dit is nou, wanneer die ware aanbidders die Vader
deur die Gees in waarheid sal aanbid ... God is Gees, en dié wat Hom aanbid, moet
Hom deur Gees en waarheid aanbid.” (Joh. 4: 21 — 24) Beide die tempelbedrywe in
Samaria en Jerusalem was handelsbedrywe met God. Dit word vandag met die
spirituele modewoord “blessings” bemark in hierdie geestelike bedryf! Jy moet
“‘worship” om “blessings” te kry. Vir gelowiges is aanbidding nie besigheid met God
nie, maar om te sien Hy is vol genade en waarheid, en, Hy gee uit sy volheid aan
ons genade op genade, van vergifnis tot reén en gesondheid. Dit is GESKENKE, nie
goed vir besigheid met God nie. Wie Christus hiervoor vertrou aanbid God



handelsvry. “Ek eer Hom as God deur openbare erkenning, omdat Hy God is soos
Hy God is. Ek dank Hom as God vir die wyse waarop Hy as God net altyd goed is vir
my en sy hele skepping. Ek loof Hom deur Hom die verwondering wat Hy as
Skepper in my wek vir Hom te noem. Ek vertrou Hom om God te wees soos ek sy
heerlikheid sien — vol genade en waarheid! Christus het lof aan God weer
aanbidding gemaak - Ps. 50: 14. Preek beskikbaar op Google by ngkerklevubu.co.za
Ds. Petrus.



